
“Me car pare” a l'ha dit con freidura €l cavajer Adolfo, prim cassié dla Banca X..., “a resta
intitil désperesse e déscute. I 'hai fait mal, i lo sai, ma se a m’andasia bin a saria capitaje
gnente ‘d gravos, ansi... An conclusion a I'é propi sensa sust ch’it éslanse contra "d mi con
manere e parole da teatro; an ésto cas mi, pér désfendme...”

“Desfend-te?!”

“E, désfendme..., &l drit a la difeisa a I’é sacher! Pér difendme, alora, i duvria slanseme con
gest e parolon da melodrama contra mia fomna pér la qual, pér fela vive 'nt 1é spatuss, e la
machina, e 'l quarté elegant, mi i 'hai giuga e perdt... ergo, sicoma i I’hai trantesinch ani e
gnun-e veuje "d masseme, a-i resta nen d’autr che d’escogité 'n rimedi”.

“Un rimedi? A 1'é tost fait, o it rende la gifra gava da la cassa, o it vas an bojosa*, o it
masse...”

“Masseme, mi? Eh n6 me car, fin-a ch’a-i é vita a-i é speransa e mi i chérdo...”

“Ma ti "tI'has le grumele guaste! At gira la sicoria? It ses mat sensa remission! Anté ch’it
veus ch’i treuva, a st'ora, dosentesiquantamila franch? S’a fussa staitier, o stamatin... ma
adess, a doi bot éd neuit! Va-la, andoma, foma gnun éschers!”

El vej banché a friciolava. A savia bin che l fieul a conossia I’origin éd soa fortun-a,
ancheuj sbogia 'd brut, e, an arvéddend-se specia an chiel, as n"ancalava nen éd butesse an
catedra. Edco chiel, quarantani prima, a I'avia giuga jé dné dj assionista fida a chiel, ma a
'avia giugaje an Borsa, ant un-a grossa operassion, che, dzorapi, a I'era finia bin. E col beté,
col folitro, col criminal £0l, a I’era, nopa, andait a fé na serie 'd veuid éd cassa ch’a j'ero riva
a col total, e I'tltim déscapit propi a la vigilia ‘d n"ispession! Ant la stansia, con ij coti
tapiss, anlumina mach da la reusa lus &éd la veilleuse, as sentia mach €l fia curt éd la
madamin, malament désvija dal déspera e tumultos ariv éd so dmo. Seta sél 1ét, con un
boa antorn al col, ij magnifich cavéj bandona sle spale, chila a girava 'ntorn ij grand euj
ancanta, nen sicura d’esse ben désvija o ancor andurmia.

E ij doi omo, con ij brass ‘ncrosia slé stomi 1'un, &l pi giovo, l'autr, €l pi vej, con le man
nervosament antérsa dré dla schin-a, a mzuravo a grand pass la stansia, e gnun dij tre a

'avia giumaj &l corage "d di cheicos, tant che ognidun a térmolava al pensé a lon ch’a saria



suceduje quand a 'avria savulo la mare dél giovo cassié, la madama economiosa e
antivista ch’a I'era slansasse diverse vire contra la vita spatussanta "d soa nora.

La giovo nora a I’era “d bon-a, onesta famija borzoa e I'afé a I’avia combinalo 'l banché
midem, che, procura al fieul na bon-a instrussion e piassalo sél travaj, a 'avia "dco fait an
manera ch’a sé sposeissa con na fija sensa tante preteise pér nen posselo sla stra asarosa
che chiel midem a I’avia pratica da giovo e sla qual a I’avia, peui, ardrissalo e butalo sla
giusta carza la circospession éd madama Dionisia.

“To fieul - a disia sovens la mare previdenta - a I'é "d n’autra rassa, e, s'i n’aveissa nen na
certéssa assoluta, i diria fin-a ch’a I’é nen to, tant ch’a 1'é diferent da ti. Chiel a deuv esse
n’omo onest, a deuv nen prové j’aut e bass tipich dij lotador. A sara un bon mari e 'n bon
impiega. E basta! E i-j daroma na fomna borzoa, nen costuma a 1é spatuss, a le feste e a jé
sgair”.

Cont sensa I'0sto!

La sposa giovo a I’é bin tost intra'nt él mond ch’a praticava la ca dél banché, a I'ha
contempla bis6 che chila a I’avia nen, plisse ch’as sognava gnanca, automobij silensiose
come fantasma... sd 6mo, gelos, an vedend soa fomna cortegia e amira, a '’ha nen vorst
arfudeje gnente con la témma ch’as désgustéissa, nen mach, a I'ha 'ncoragiala a le robe
bele e fastose, fier €d mostresse an societa con cola fomna che tuti a janvijavo, e a

I"ha ‘'ncamina "dco chiel a pi nen contentesse dla posission sicura, ma tumil, che so pare a
'avia procuraje e, an sentend parlé d’operassion, éd societa anonime, éd contrat lucros, a
I'ha 'ncamina a parlé con la fomna &d proget asaros pér I’avni.

Soa madamin a I’ha nen tarda a ‘rveleje, ant I'intimita, rijendne chila pér prima, che un dij
costant abitué 'd soO salot, él borsista Lavoni, brut come ‘1 luv éd neuit ma motoben rich, a
l'avia ufrije, pér preuva, d’'intré con chiel an chéich cita speculassion, come esperiment,
naturalment sensa che chila a duveissa buté gnanca 'n sold e che chila a I'avia ‘rfuda con
decision.

Ma costa maneuvra dél borsista a 1'é basta pér che 'l cassié a s’agiteissa come 'l diav ant
I'evasanta e a 1'é prométtusse daspérchiel éd procuresse ij sold necessari a 'n tentativ dé
speculassion su certe assion d"un-a minera ch’a prométtio ‘d monté vértisinosament.

Pér catene un prim éstoch a-i andasia nen meno che na sinquanten-a ‘d mila franch e 'l
cassié a I'ha pijane, con dlicatéssa, desmila dal deposit €d la Banca e a I’ha butaje sél tapiss

verd, anté ch’a son éspari come feuje sécche a 'n buf éd tramontan-a.



A s’imagina la resta dla storia ch’a 1'é finia, come tute le storie pérparej, come na spece 'd
lota antra I'0m e 'l maleur, fin-a a quandi 'l total a I'é nen riva a na gifra pérfetament
arionda (dosentmila franch!), e ansema a cost déficit, €l cassié a I'ha trova, pér gionta, édco
"avis d’ispession.

E alora a I'ha pija d’autri sinquantamila franch e a I'ha giuga tuta la posta. A 1'ha 'rdobiaje.
A bastavo nen. A I'ha torna ponta, a 'ha perdu, peui vagna e peui a I'é rivaje 'l crov. Adess
a-j restava nen d’autr, a doi bot éd neuit, che monté le scale’d ca e désvijé 'l pare, fidand
che 'l passa dél vej a feissa da scu a soa fota.

Ma 'l temp e I'era trop éstreit, le facende 'd 'usuré, da gia ch’a I’era 'rtirasse da j'afé,

a ‘'ndasio bin, con l'inteisa ch’a marceissa sél fil dél rasor, e dosentesinquantamila franch a
son sempre dij bej sold!

Motiv che tuti e tre, pare, fieul e nora, a savio pa come gavesse d’ant le croste.

E col folitro a voria pa savejne "d bandoné la fomna, dé scapé! Col térdoch ch’a I'avia nen
€l corage dé sparesse na trona an testa! Col fabioch ch’a trovava, a col’ora, e an cole
condission, la bonoméria 'd serché 'n rimedi! Robe da mat!

Ma tute ste considerassion a j'ero gnente an paragon a la por teribil che tuti a I'avio, sensa
avej €l corage 'd confesselo, éd védde compari la vestalia rossa éd la réspetiva fomna, mare
e madona.

E la madona, antriga da certi romor, a I'é désvijasse, a I'ha trova 'l post éd so0 omo, ant &l
let, veuid, a I'ha sospeta cheich ambreuj, e con la scuifia bianca, butasse I’arnoma vestalia
color éd la reusa, e ficasse sél nas crocti le baricole sercia d’or, a I'ha girola pér la ca, fin-a
ch’al’ha trova ij tre, motoben sbaruva.

A stasio tuti ciuto, con €l cheur ch’a tambornava come 'n batocc €d cioca, spetand
l"esplosion.

Madama Dionisia, nompa, a I’é staita magnifica.

“Anans tut - a I'ha dit - i proibisso minca esclamassion, éd minca géner e (vardand la
nora) ij sangiut, ‘cheé ij doméstich a ’abio pada 'ncorz-se 'd cheicos”.

“Peui iv prego éd vardé bin la situassion. A-i é gnente sensa rimedi (€l banché a la vardava
antérdet), gnente a 1'é perdir. Ed perdu e sensa rimedi a-i é la posission e I'onesta d’Adolfo,
ma i 'rfaroma la prima e pér lon ch’a résguarda la sconda... a veul di ch’a I'era fatal! A1'é
un bel seugn svapora, ma pér lo meno me om a l'avra avu, aora, finalment, la vera preuva

che Adolfoal’é so fieul”.



La dlica osservassion a I'ha nen smija comeuve ‘'l banché...

“Alora -a I'ha’rpija la madama - mi i I'hai un deposit éd dosentesinquantamila franch, e
che a ‘rpresenta squasi la meta 'd nostra fortun-a, ant n’autra Banca, com’i seve, antésta a
mi, e i-j déstornerai...”

“E ti it vorries che noi...? Ma i duvoma rivé a la fam, donca, pér costi doi falabrach?”
“Gnanca pér seugn! Ti, Adolfo, has-to le ciav &d la cassa?”

“1-j ' hai”.

“Bin, ferma ij beu, pijte rechie... E stamatin stibit, pér temp, quand a-i é 'ncor gnun impiega,
it intre an Banca, it deurbe la cassa e it pije d’autri dosentesinquantamila franch, peui it
ven-e ambelessi e it i-j das a to pare; apress it vas a la stassion e it éscape”.

“Papa am consegna a mi ij sold (i penserai mi a buteje an sicuréssa), a va dal diretor éd la
Banca e a-j dis che ti it 'has fait un veuid éd cassa &éd mes milion éd franch e it ses éscapa.
El diretor a ciama j' assionista e a lor &l pare a-j eufr ij doi corn éd cost problema: o voi i
denunsie me fieul e i rovin-e mi e chiel sensa pijé gnanca 'n sold, o iv contente "d tuta mia
sostansa ch’a consist ant la dota “d mia fomna pér dosentesinquantamila franch liquid, che
mi, con l'inteisa ch’i arnunsie a minca proget éd denunsia, i m’obligo a verseve a titol éd
rimbors, da si a quaranteut ore...”

“Ma al’é na roba grave!”

“E treuvme ti na mej manera, s’it ses bon! O it fas manétté to fieul e it bute an condission
éd pi nen podej intré an Borsa, o, sensa ‘rzighé 'n sold, it fas na bin bela figura e it én salve
tuit. J]’assionista a son éd gent pratica, éd gent ch’a I'han gia 'rziga diverse vire 'nt jafé e
che as lasserio tajé la testa anans éd deurbe ‘'l borgiachin. Lor a tniran an bon cont &l gest
d’un pare e 'd na mare ch’as ruvin-o pér buté rimedi a la fota d’un fieul, a na resterio frapa
e sicome 'l mal a ‘'ndara dividu an cite part, a saran content éd védde che, &d bot an blan, &l
dann as riduv éd la meta sensa scandoj ch’a résguarderio “dco la Banca, e pér lon, lor
midem... Noi, antélmentre, i I'oma gnente d’autr da fé che ten-e, pér un poch &d temp, ij
sold sensa frut, fin-a a quandi le facende a saran nen torna a so post. A sta mira a mé smija
che Adolfo a I’abia nen d’autr da fé che doe robe: la valis e na litra d dimission... Pér lon
ch’a résguarda so avni... Beh, a son ij maleur éd la vita ch’a forgio ij carater e mi i chérdo
nen che tuti ij maj a rivo pér neuse. Pér boneur i I’'oma 'ncor diversi apogg e nost fieul a
podria profité dj oferte “d col to antich socio a Londra...”

El banché, con la testa bassa, a smijava medité e a réspondia nen.



Madama Dionisia a I'ha butaje, con dosseur, na man an sla spala: “Ma s’a I'é na roba
faita... 'ndoma, la! Tirte su! Véddes-to nen com’it ses ridot, mentre ch’it I'avrie podu fé 'd
milion pendent la guera, pér toa por éd le speculassion asarose, pér to galantonism... Costa
al’é nalession ch’an da ’l destin... combat jé scrupoj!”

Ma ’l banché, aussand la testa, a 1'ha réspondu, squasi an parland daspérchiel: “Ma che
scrupoj! I pensava... s’a fussa nen stait mej eufre a j’assionista mach dosentmila franch... a
la fin dij cont a I’é nen na gifra ch’as treuva sota 'n mon”.

“Paréj ch’it ém piase! Adess i conosso me om! Corage, anans! Un galantom come ti, ch’a-j
veul bin a la famija, a deuv loté e désbaraté ij contratemp an vantagi! Corage, Adolfo! It
saras pi fortuna n’autra vira... antant, da gia ch’it 'has perdu ‘1 post, s'i riesseisso "d salvé,
an cost afé, na sinquanten-a 'd mila franch... at rangerio pér ancaminé torna a fete,
onestament, na posission”.

“It I'has rason - a I'ha sclama 'l banche - it 'has rason... i 'hai bele che decidt an costa
diression, ch’as na parla pi nen”.

Madama Dionisia a I’é torna 'nt &l let, ij doi 0mo a son 'nda 'nt 1é studi a scrive la litra "d
dimission, e la sposin-a a 1’é resta sola a gabolisé com’a 'avria fait pér arporté, fasend
finta 'd gnente, col brut come ’l peca borsista Levoni sI’argoment éd cola certa

speculassion ch’a I’avia arfuda, sensa cognission, pochi meis anans.

*facenda crinoira = affare poco pulito

*andé an bojosa = andare in galera (voc. dla mala)



